
Газет редакциясында басылымға баспа құны (жеткізіп берусіз, жарты жылға – 1980 теңге) бойынша баламалы түрде жазылу жүргізіледі.  Анықтама телефоны: 43-21-55

Мекемелер мен кәсіпорындар үшін 6 айға – 5648, 60 тг.
Жеке адамдар үшін 6 айға – 3008,60 тг.

Мекемелер мен кәсіпорындар үшін 6 айға – 5726,80 тг.
Жеке адамдар үшін 6 айға – 3026,80  тг.

«Қазпочта» АҚ  индексі:  65484

Баспасөз – 2019

 

 
 

 

 

 
 
 

 
 

 
 
 
 
 

 
 

 
 

 

 

Абай ауданына қарасты Сарепта ауылының тұрғындары үшін 
қалаға бару мұңға айналды. Бірнеше жыл бұрын «Қазақстан» шах-
тасының іргесінен ашық әдіспен көмір өндіре бастаған болатын. 
Ауыл мен Шахтинскті байланыстырып тұрған күре жолдың дәл 
іргесін қазғандықтан, жол опырылып кетті. Ауыл тұрғындары 
қалаға бару үшін  «Қазақстан» шахтасының аумағындағы айнал-
ма жолмен жүруге мәжбүр. Өндіріс орны болғандықтан, шах-
та аумағында жүк көліктері көп жүреді. Олардан көтерілетін 
шаң адамның тынысын тарылтып, жүруге мұрша бермейді. Әрі 
көмірдің тозаңы денсаулыққа кері әсер ететіні тағы бар.   

Әрине, көмір өндіру – қажет. Десек те, мердігер компаниялар 
үлкен жолдың жүруге жарамсыз екенін аңғарған соң, халыққа 
басқа жол ұсынуы керек емес пе? Заң бұл туралы не айтады?

«Шахтинск-Сарепта-Самарка» бағытындағы жол қашан 
қалпына келтіріледі?

Сарепта аулының тұрғындары.

 
Аяулым СОВЕТ,

2018 ЖЫЛЫ ӘСКЕР ҚЫЗМЕТШІЛЕРІН БАСПАНАМЕН ҚАМТАМАСЫЗ ЕТУ МАҚСА-
ТЫНДА  «ҚАЗАҚСТАННЫҢ ТҰРҒЫН ҮЙ ҚҰРЫЛЫС ЖИНАҚ БАНКІНДЕ» 70 МЫҢ 
АРНАЙЫ ШОТ АШЫЛЫП,  2 250 ҚЫЗМЕТШІ ЖЕҢІЛДІКПЕН НЕСИЕ БЕРУ БАҒДАР-
ЛАМАСЫ БОЙЫНША ПӘТЕР САТЫП АЛДЫ. БҰЛ ШОТТАРДАҒЫ АҚШАҒА ҚОЛ 
СҰҒЫЛМАЙДЫ ЖӘНЕ ӘСКЕРИ ҚЫЗМЕТКЕРЛЕРДІҢ  БОРЫШТАРЫНА БАЙЛАНЫС-
ТЫ ҚАНДАЙ ДА БІР НЕСИЕ ТӨЛЕНБЕГЕН ЖАҒДАЙДА МҮЛІК БҰҒАТТАЛМАЙДЫ. 

(Жалғасы 3-бетте).

Хакім Абайдың «Жазғытұрым» 
өлеңінде жақсы айтылған, тегі. 
«Күн – күйеу, жер – қалыңдық сағы-
нышты» деп. Күйеу – ер деген сөз 
екені белгілі. Қазақ әбден разы бо-
лып, мағмұрланғанда, «әй, ер екен-
сің!» дейді ғой. Жеті қазынаның 
басында да осы ер жігіт тұр. Ел мен 
жердің, Отанның басты қазынасы 
– бұлар. Ер жігіт! «Елдің атын ер 
шығарады» дейтіні де содан. Бүгін-
де, бірақ, бұл сөздің орнын жақсы 
жігіт алмастырып барады... 

Қазақ ертеде «ердің ісі – ерлік» 
деді. Ал, ерлік болмаған жерде елдік 
те, теңдік те жоқ. Елдігі мен теңдігі 
жоқ жерді Отан деп қалай айтасыз? 
Жоғарыда онсыз ештеңе болмайды 
деуіміздің мәні, міне, осында. Абай 
айтқан жүрек, қайрат, ақыл – үше-
уінен туатын ерлік сөзінің бір аты – 

Жәнібек ӘЛИМАН,

тәуекел. «Нар тәуекел, құлаш ұрдым 
қиынға» деп от пен судың арасынан 
шыққан Қасым айтады. Жүрек пен 
ақылға салып, қайратқа мінгеніңмен, 
істің әр жағы көріне бермейді. Сон-
дықтан, бір Құдайға тәуекел етесің. 
Көзіңді жұмып, ерлікке барасың. 

«Ереуіл атқа ер салмай, 
Егеулі найза қолға алмай, 
Еңку-еңку жер шалмай, 
Қоңыр салқын төске алмай, 
Тебінгі терге шірімей, 
Терлігі майдай ерімей, 

Алты малта ас болмай, 
Өзіңнен туған жас бала 
Сақалы шығып жат болмай, 
Ат үстінде күн көрмей, 
Ашаршылық, шөл көрмей, 
Өзегі талып, ет жемей, 
Ер төсектен безінбей, 
Ұлы түске ұрынбай, 
Түн қатып жүріп, түс қашпай, 
Тебінгі теріс тағынбай, 
Темір қазық жастанбай, 
Қу толағай бастанбай 
Ерлердің ісі бітер ме?» – деп оны 

айтып кеткен Махамбет Өтемісұлы.
Бұл жолда құрбан болуың мүм-

кін, бірақ, құрбан болсаң да, дәл 
осы Махамбет сынды өліп, қайта 
тірілесің. Өйткені, ерлік жасаған-
ның аты өшпейді. Осыншама ұлан-
ға йыр Отанымызды бабаларымыз 
сон дығынан қорғап қалған. Отан 
қорғау шылар сөзінің түп-төркінін 
біз осылай түйінделік. Яғни, ердің ісі 
– ерлік болмайынша... Отан да, жер 
де, елдік те, теңдік те жоқ. 

Бүгінгі ерлік басқа, бірақ. Бүгінгі 

ерлік «күш – білімде» дейді. Бұрын 
бастағы білімнің өзі жететін. Қазір 
бастағы білімді қолдағы игілікке 
айналдырып, тетігін таппасаңыз, да-
лада қаласыз. Әлемді билеп отырған 
ақпараттың бетін бұра алсаң – бол-
ды. Заман – сенікі. Алайда, соның 
өзі ақыл мен білімнен шығады. Оны 
жүзе ге асырмақ үшін де қайрат қылу 
– ердің ісі. Адырнадан мыңдаған 
жылдар бұрын ұшып шығып бола-
шаққа бет алған әлгі жебеден көз жа-
зып қалмау – міндет, ендеше.      

«ЕР ЖІГІТ ЕЛІ ҮШІН ТУАДЫ, ЕЛІ 
ҮШІН ӨЛЕДІ» ДЕГЕН НАҚЫЛДЫ 
БІЛМЕЙТІН ЖАН ЖОҚ ШЫҒАР. 
ОСЫ СӨЗ МАҒАН ТАРТҚАН СА-
ДАҚТЫҢ АДЫРНАСЫНАН МЫҢ 
ЖЫЛ БҰРЫН БОСАП, МӘҢГІЛІК-
ТІҢ КӨКЖИЕГІНЕ ҰШЫП БАРА 
ЖАТҚАН ЖЕБЕДЕЙ СЕЗІЛЕДІ ДЕ 
ТҰРАДЫ. АНДА-САНДА КӨРІН-
БЕЙ КЕТІП БАРЫП, КӨЗ ҰШЫНА 
ІЛІГЕДІ КЕЙДЕ. ОҒАН КӨЗ ТАЛ-
ДЫРЫП ҰЗАҚ ТЕЛМІРЕ ҚАРАЙ-
ТЫНДАР ДА, ҚАРАМАҚ ТҮГІЛІ, 
КӨРСЕ ДЕ КӨРГІСІ КЕЛМЕЙ-
ТІНДЕР ДЕ БАР. АНЫҚТАП ҚА-
РАҒАНҒА КӨРІНБЕЙ ҚАЛМАЙ-
ДЫ, ӘРИНЕ. АЛ, ЕРКЕК АТАУЛЫ 
ОҒАН КӨЗ ТІГУДІ ДОҒАРҒАН 
КҮНІ КҮНДІ АЙНАЛҒАН ЖЕР ДЕ, 
УАҚЫТ ТА ТОҚТАЙДЫ, БІЛЕМ. 
ДЕМЕК, ОНСЫЗ ЕШТЕҢЕ БОЛ-
МАЙДЫ ДЕГЕН СӨЗ.


